ការជម្រុញ (instigation)

ការជម្រុញ ជាទម្រង់នៃការទទួលខុសត្រូវ ក្រោមវិធានទំនៀមទម្លាប់អន្តរជាតិ។ វាជាទង្វើជម្រុញ លើកទឹកចិត្ត ជនណាមួយ ឲ្យប្រព្រឹត្តបទឧក្រិដ្ឋ។

វាទាមទារឲ្យមានចំណងភ្ជាប់រវាងអំពើជម្រុញ និងការប្រព្រឹត្តបទល្មើស ក៏ប៉ុន្តែ វាមិនតម្រូវថា បើមិនមានការជម្រុញ បទល្មើសនឹងមិនកើតមានឡើយ។ វាជាការគ្រប់គ្រាន់ហើយ ក្នុងការបង្ហាញថា មាន កត្តាចូលរួមយ៉ាងច្បាស់ដល់ទង្វើនៃបុគ្គល (ចារី)។ 

ធាតុផ្សំសំភារៈនៃការជម្រុញ រួមមានសកម្មភាព ឬការខកខាន (omission) ប្រសិនទង្វើ ឬការ​ខកខាន មានបំណងនាំឲ្យចារីប្រព្រឹត្ត ហើយការប្រព្រឹត្ត បានកើតមានពិតមែន។ ធាតុផ្សំអត្តនោម័ត ទាមទារនូវចេតនា (intent) ជម្រុញការប្រព្រឹត្តបទល្មើស និងបានដឹងនូវភាពទំនងជានឹងកើតមាន ជាលទ្ធ​ផល​នៃទង្វើជម្រុញនោះ (Antonio Cassese, the Oxford Companion to International Criminal Justice, 2009, pp. 375-376)។ 
